
I. DISPOSICIONS XERAIS
CONSELLERIA DE FACENDA

DECRETO 139/2012, do 29 de xufio, polo que se regula a Comision de
Coordinacion dos Fondos Comunitarios.

O artigo 158 do Tratado constitutivo da Comunidade Europea establece que, co fin de
reforzar a stia cohesion econdémica e social, a comunidade se propén reducir as diferenzas
entre os niveis de desenvolvemento das diversas rexions e o atraso das rexions menos
favorecidas, incluidas as zonas rurais. O artigo 159 do Tratado estipula que esa actuacion
estara apoiada polos fondos con finalidade estrutural, o Banco Europeo de Investimentos
(BEI) e os outros instrumentos financeiros existentes.

Asi mesmo, segundo o acordado nos Consellos Europeos de Lisboa, do 23 e 24 de mar-
zo de 2000, e de Gotemburgo, do 15 e 16 de xuno de 2001, a politica de cohesion para o
septenio 2007-2013 debe contribuir tamén a incrementar o crecemento, a competitividade
€ 0 emprego, para o cal debe incorporar as prioridades comunitarias en materia de desen-
volvemento sustentable.

Para financiar esta politica, os fondos que facilitaran axuda no marco da politica de co-
hesion son agora o Fondo Europeo de Desenvolvemento Rexional (Feder), o Fondo Social
Europeo (FSE) e o Fondo de Cohesién, de conformidade cos seus respectivos regulamen-
tos de aplicacion adoptados en virtude dos artigos 148, 161 e 162 do Tratado.

Neste novo contexto resulta necesario especificar a funcion dos instrumentos de axuda
ao desenvolvemento rural, isto €, o Fondo Europeo Agricola de Desenvolvemento Rural,
segundo o Regulamento (CE) n° 1698/2005, do 20 de setembro de 2005, relativo & axuda
ao desenvolvemento rural a través do Fondo Europeo Agricola de Desenvolvemento Rural
(Feader), e ao sector pesqueiro, en concreto o Fondo Europeo de Pesca (FEP). Estes ins-
trumentos deben integrarse cos da politica agraria comun e da politica comun da pesca e
coordinarse cos instrumentos da politica de cohesién.

Seguindo as previsions establecidas no Regulamento 1083/2006, xeral de fondos, o
Marco estratéxico nacional de referencia (MENR) 2007-2013 presentado polo Goberno de
Espafia e aprobado pola Comision o 7 de maio de 2007, recolle a creacion dun comité de
coordinacién dos fondos europeos.

A programacion dos recursos debe garantir a coordinacion dos fondos entre si e cos
demais instrumentos financeiros existentes, asi como co BEI e o Fondo Europeo de In-
vestimentos. Esta coordinacion debe estenderse tamén a elaboracion de plans financeiros
complexos e as asociaciéns publico-privadas. Como instrumento para garantir esta coordi-
nacion resulta precisa a creacion da Comisién de Coordinacion dos Fondos Comunitarios,
que actuara como 6rgano de caracter consultivo da Conselleria de Facenda para a coordi-
nacion dos fondos comunitarios, procurando a sia complementariedade e a eficiencia no
logro do obxectivo da converxencia.

De acordo co anterior, o Decreto 184/2007, do 13 de setembro, modificado polo Decre-
to 132/2010, do 1 de xullo, creou a Comisidon de Coordinaciéon dos Fondos Comunitarios
como un instrumento para asegurar a coordinacién dos fondos e procurar a complementa-
riedade e a eficiencia no logro do obxectivo da converxencia.

Por outra parte, a nova estrutura organica da Xunta de Galicia, establecida polo Decre-
to 1/2012, do 3 de xaneiro, comporta unha reasignacién das competencias relacionadas
coa xestién e seguimento dos programas operativos dos fondos comunitarios para o pe-
riodo 2007-2013 e tamén introduce cambios na adscricion dalguns organismos ou entes.

De cara a programacion da politica de cohesion para o novo marco do periodo 2014-
2020, incorporaranse como membros do comité aos representantes que integran as redes
sectoriais previstas no Marco estratéxico nacional de referencia 2007-2013.

Asi mesmo, de acordo co principio de informar e difundir sobre a contribuciéon que os
fondos estruturais achegan a Galicia, que orienta a programacion do periodo 2007-2013, é
necesario reforzar e intensificar as tarefas de coordinaciéon e desenvolvemento dos plans
de comunicacion dos fondos Feder e FSE, a través desta comision. Por este motivo, en-
gadese como nova funcion a de coordinar e velar polo cumprimento das actuaciéns en
materia de informacion e publicidade, atendendo asi as recomendacions da avaliacién dos
plans de comunicacién do Feder e do FSE.

Por todo iso, cdmpre elaborar un novo decreto que incorpore as modificaciéns introduci-
das polo Decreto 132/2010, do 1 de xullo, mais as que agora son necesarias para adecuar
as disposicions do texto vixente, de modo que reflicta a actual distribucién de competencias
e potenciar deste xeito o maior grao de eficiencia da devandita comision.

Na sua virtude, en uso das facultades atribuidas pola Lei 1/1983, do 22 de febreiro, de
normas reguladoras da Xunta e da sua Presidencia, por proposta da conselleira de Facen-

da e logo da deliberacién do Consello da Xunta de Galicia, na sua reunién do dia vinte e
nove de xuno de dous mil doce,

DISPONO:
Artigo 1. Obxecto
1. O presente decreto ten por obxecto regular o funcionamento da Comision de Coordi-
nacion dos Fondos Comunitarios, creada polo Decreto 184/2007, do 13 de setembro, como
instrumento para asegurar a coordinacion e a complementariedade dos fondos estruturais
e sectoriais na procura dos obxectivos establecidos no Marco estratéxico de converxencia
econdémica de Galicia 2007-2013 (Mecega), nos respectivos programas operativos e nas

disposiciéns comunitarias que sexan de aplicacion.

2. A referida comision ten caracter interdepartamental e esta adscrita a Conselleria de
Facenda.

Artigo 2. Composicion

1. A Comision de Coordinacion dos Fondos Comunitarios esta formada polas persoas
titulares das seguintes secretarias e direccions xerais:

a) Direccion Xeral de Planificacién e Fondos, da Conselleria de Facenda.

b) Secretaria Xeral Técnica da Conselleria de Economia e Industria.

c) Direccion Xeral da Axencia Galega de Innovacion.

d) Secretaria Xeral Técnica da Conselleria do Medio Rural e do Mar.

e) Direccion Xeral de Formacion e Colocacion, da Conselleria de Traballo e Benestar.
f) Secretaria Xeral de Igualdade da Presidencia da Xunta de Galicia.

g) Secretaria Xeral Técnica da Conselleria de Medio Ambiente, Territorio e Infraestrutu-
ras.

h) Secretaria Xeral de Calidade e Avaliacién Ambiental, da Conselleria de Medio Am-

biente, Territorio e Infraestruturas.
i) Direccion Xeral de Innovacion e Xestion da Saude Publica, da Conselleria de Sanidade.

j) Direccion Xeral de Relaciéns Exteriores e coa Unidén Europea, da Conselleria de Pre-

sidencia, Administracions Publicas e Xustiza.

k) Secretaria Xeral Técnica da Conselleria de Cultura, Educacién e Ordenacién Univer-

sitaria.

2. A presidencia da comision corresponderalle ao membro pertencente a Conselleria de

Facenda.

3. A secretaria da comision sera desempefiada pola persoa encargada da subdireccion
xeral con competencias especificas na materia ou, na sia ausencia, pola que designe a

presidencia.
Artigo 3. Funcionamento

1. A comision reunirase en sesion ordinaria tres veces ao ano e con caracter extraor-
dinario cando sexa convocada pola presidencia, por iniciativa propia ou por peticién da

maioria simple dos seus membros.

2. Os membros da comision, nos casos de ausencia, enfermidade ou, en xeral, cando
concorra algunha causa xustificada, poderan ser substituidos polo titular dalgunha das
subdireccions xerais ou 6rganos equivalentes que deles dependan. A substitucion, espe-
cifica para cada reunion, requirira designacion escrita do membro titular ou, de ser o caso,

do seu superior xerarquico.

3. No seo da comisién poderanse crear grupos de traballo ou subcomisions, para cues-
tions especificas relacionadas con cada un dos fondos ou con calquera das competencias

que ten atribuidas a comision.

Artigo 4. Funcions
Son funciéns da comision:

a) Velar para que as intervencions dos fondos sexan coherentes coas actividades, politi-
cas e prioridades da Unién Europea e complementarias con respecto a outros instrumentos
financeiros da Xunta de Galicia. Esta coherencia e complementariedade reflectirase, en
particular, nas directrices estratéxicas comunitarias en materia de cohesién, no Mecega e
nos programas operativos.

b) Elaborar e propofier a persoa titular da Conselleria de Facenda os procedementos
para a efectiva coordinacién entre a politica de cohesion autondmica reflectida no Mecega
e as correspondentes politicas sectoriais reflectidas nos plans estratéxicos das conselle-
rias afectadas.

c) Supervisar o seguimento dos programas operativos, definindo, se for preciso, os sis-
temas de informacion sobre os mecanismos que garantan a mais efectiva coordinacion
entre si dos programas operativos, incluidos os programas e intervencions do Feader e
o FEP, asi como as intervencions do BEI e demais instrumentos financeiros vixentes no
territorio da Comunidade Auténoma.

d) Cando cumpra, coordinar, para cada programa operativo, o establecemento e se-
guimento dos criterios de delimitacién entre as operacions apoiadas polo Feder e o FSE
e as apoiadas por outros instrumentos de axuda comunitaria, asi como as que se poidan
producir entre o Feader e o FEP cando ambos os fondos financien actuaciéns no mesmo
ambito territorial.

e) O seguimento das conclusions derivadas dos controis financeiros efectuados polos
distintos érganos de control, asi como as medidas adoptadas polos érganos xestores para

corrixir as eventuais irregularidades detectadas.

f) Coordinar e velar polo cumprimento das actuaciéns en materia de informacion e publi-
cidade das operacions financiadas con fondos estruturais.

g) Aquelas funcidns que lle encomende a Conselleria de Facenda a prol dunha xestion
eficaz e eficiente dos fondos comunitarios durante o periodo de programacién 2007-2013.

Artigo 5. Réxime xuridico

O réxime xuridico da comisién aterase ao establecido para os 6rganos colexiados no
capitulo Il do titulo Il da Lei 30/1992, do 26 de novembro, de réxime xuridico das adminis-
tracions publicas e do procedemento administrativo comun.

Disposicion adicional primera

A comision elaborara anualmente unha memoria, que recollera as suas actuaciéons e
que sera incorporada como anexo as avaliacions anuais de seguimento de cada un dos
fondos comunitarios.

Disposicion adicional segunda

A constitucion e posta en funcionamento da Comisién de Coordinacién dos Fondos
Comunitarios non xerara aumento dos créditos orzamentarios asignados a Conselleria de
Facenda.

Disposicion derrogatoria unica

Derréganse o Decreto 184/2007, do 13 de setembro, polo que se crea a Comision de
Coordinacién dos Fondos Comunitarios, excepto o disposto no seu artigo 1 sobre a crea-
cion da citada comision, e o Decreto 132/2010, do 1 de xullo, polo que se modifica o ante-
rior.

Disposicion derradeira primera

Facultase a persoa titular da Conselleria de Facenda para ditar as disposicions necesa-
rias para o desenvolvemento deste decreto.

Disposicion derradeira segunda.

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, vinte e nove de xuio de dous mil doce

Alberto Nufez Feijoo
Presidente

Elena Mufoz Fonteriz
Conselleira de Facenda

